TEKNOLOGIEN TRATAERARI BURUZKO HAUSNARKETA
Informatikaren aroan bizi omen gara, halaxe diote historialariek behintzat. Teknologia inoiz baino garatuago daukagu. Horren lekuko dira ordenagailu, dvd, proiektore edo arbel elektronikoak. Duela 50 urte erabiltzen ziren arkatz, borragoma eta arbelak lekuko berriak ditu beraz. 

Liburuetan egiten genituen matematika ariketa asko ordenagailuan egin ditzakegu eta gainera ordenagailua berak zuzentzen ditu. A ze pagotxa irakasleentzat! Azalpena eman eta ordenagailuak egin dezake gainontzekoa. Ikustekoak dira urteak aurrera joan ahala teknologia ematen ari den aurrerapenak. 

Hau ikusita hezkuntza sistemak umeen heziketa ahalik eta etekintsuena izateko bitarteko ugari daukala esan daiteke. Bitarteko hauek egoki erabiltzea da gakoa. Maila eta ikaslearen beharren arabera egokituz betiere. Izan ere, 6 urteko haur bati ez diogu ordenagailuz diktaketa bat egiteko eskatuko, ezta itsu bati bideo bat ikusteko eskatuko ere. Haur bakoitzaren adin, egoera fisiko…arabera egokitu beharko dugu teknologia.  
Kokapen orokor bat egiteko zera esan dezaket Zumaiako herri eskola hiru eraikinetan banatutako ikastetxea dela. Nik lan egiten dudan eraikinean 0-8 urte bitarteko haurrek ikasten dute eta guztira 500 haur inguru daude. 
Lehenik eta behin ikastetxe osoak dituen baliabideak erakutsiko ditut. Ondoren, 0-8 urte bitarteko haurrek eskura dituzten aparatuak adieraziko ditut, hau da, ikasle hauek ikasten duten eraikineko aparatuak. Ikastetxe guztia kontuan hartuz gero aparatu elektronikoen aukeraketa zabalagoa izango da, baina ez dago nik lan egiten dudan  ikasleen eskura.   

Hurrengo lerroetan ikastetxean dauden teknologia berriak azalduko ditut. 

Helbide elektronikoa

Zumaiako herri eskolak www.zumaiahe.com helbide elektronikoa du. Helbide honetan haur hezkuntzatik hasi eta goi mailara iritsi arteko ikasle nahiz irakasle guztiei zuzenduta dago. Bertan eskolak antolatzen dituen ekimenen berri eman eta ikastetxearen inguruko datu orokorrak eskaintzen ditu.
Ordenagailu gela

Ikastetxe guztian lau ordenagailu gela daude, baina 0-8 urte bitarteko haurrei zuzendutako ordenagailu gelarik ez dago. Hala ere ikasgela bakoitzak interneterako sarea du eta ikasgela bakoitzean dagoen ordenagailuaren bidez konekta zaitezke sarera. 
Ordenagailuan bertan gai desberdinen inguruko ariketak aurkitu daitezke. Matematikako ariketak batik bat. Honen bidez ikasleei ordenagailuen mundua ezagutzen laguntzeaz gain, aktibitate pedagogiko desberdinak burutzeko erabil daiteke. 

Bideoa

Praktikak egiten ari naizen eraikinean, lau dvd-bideo daude eskuragarri. Astean ordubeteko saio bat izaten dute. Saio honetan inauteriak, energia… inguruko bideoak eskaintzen dira. Ondorengo saioetan ikusitako saioko bideoaz komentarioak egiten ditugu. 

Laburbilduz esan daiteke helburu pedagogikoak asetzeko erabiltzen dela.    
Irratia
Hizkuntza lantzen duten ikasgaia izateaz gain eskolan bi irrati aurkitzen dira. Horietako bat nik praktikak egin ditudan eraikinean dago. Bertan bi astetik behin haurrek irratsaio bat prestatzen dute. 

Irratia ondoko bi geletan bakarrik entzun daiteke. Ondorioz beste klaseetan dauden haurrek irratian bertan planteatzen diren galderei erantzun dezakete. 
Proiektorea
Eraikinean proiektore bat aurkitzen da baina nik praktikak egin ditudan bi hilabete hauetan ez dut berau erabiltzeko aukerarik izan. Irakasleak aitortu didanez ez dute aparatu hau erabiltzeko joera handirik. 

Arbel elektronikoa eta 

Iritzi pertsonala

Erakutsi bezala, Zumaiako Herri Eskolak aspaldi ireki zizkion ateak teknologia berriei. Hiru eraikinak kontuan hartuz gero, aukera zabala dagoela konturatu gaitezke. Hau horrela nahiko aurreratuta dagoela ondoriozta dezaket. 
Hala ere badira hobetu nahiko nituzkeen aspektu batzuk. Ikastetxean bertan egiten diren proiektu edo eskurtsioak, nahiz bestelako berriak sarera bidaltzea. Izan ere gurasoek beraien haurren ekintzen berri izateko aukera aparta da hau. Horretarako blog bat sortu dezake ikastetxeak. Blog hau maila edo ziklo bakoitzeko bat izango delarik. 
Bestetik teknologia berriak izanik, posible da irakasleren batek arazoak izatea ondorioz ezinbesteko deritzot hauek burutu ahal izateko ikastaro batzuk burutzea. Teknologia berrien oinarrizko ezagutzak garatu ahal izateko. 
Honez gain, ordenagailua aparteko aparatua da lanak egiteko, izan ere ikasleria asko motiba dezake. Ondorioz egoki deritzot ikasgela bakoitzean ordenagailu bat gehiago jartzeaz. Ordenagailu bakarra nahiko gutxi iruditzen baitzait. 

Laburbilduz, ikastetxeak aro berri honi ondo heldu diola esan dezaket eta hobetzeko aspektuak izan arren, nahiko txikiak direla aitortu behar dut. Beraz umeek heziketa egoki bat izateko bitarteko ugari dituela esan dezaket. 
